
Seduta tas-27 ta' Novembru, 2003

Citazzjoni Numru. 2429/1999/1

Marthese BRIFFA
VS
Victor ATTARD

[I-Qorti:

Rat [-Att ta¢-Citazzjoni mressaq fil-5 ta’ Novembru, 1999,

li bih I-attrici ppremettiet:

[lli I-attrici hi prorpjetarja tal-fond numru 25, “Silmar”, Triq

- Innu Malti, Zebbug;

llli I-konvenut ged jokkupa I-fond adjacenti li jgib l-indirizz

23, “Jonmarsin”, Triq I-Innu Malti, Zebbug;

llli I-konvenut ged jaghmel certi xogholijiet fil-fond okkupat
minnhu fejn fost affarijiet ohra, ghadda paijpijiet/katusi fix-

shaft propjeta tal-attrici kif ukoll ghalaq ac¢ess ghall-gulley
fix-shaft propjeta tal-esponenta u dan minghajr ebda
permess u/jew kunsens taghha;

[lli dawn ix-xogholijiet saru mill-14 t'Ottubru, 1999 sad-19
t'Ottubru, 1999 meta gie indunat b’dan I-izvilupp liema
imgieba tammonta ghas-spoll ¢ar u abbuziv fil-konfront
tal-attrici;

Ghalhekk l-attri¢i talbet lil din I-Onorabbli Qorti ghaliex
m’ghandhiex:

a. Tiddikjara li kien hemm spoll vjolenti u abbuziv
fuq id-drittijiet ta’ pussess/propjeta tal-attrici;

b. Tordna lill-konvenut li fi zmien perentorju iffissat
mill-Qorti biex jirreintegraw fil-pussess I-attri¢i u fin nuggas
tawtorizzaha taghmel ix-xoghijiet taht perit nominandi a
spejjez tal-istess konvenut;

Bl-ispejjez kontra I-konvenut li minn issa jibga’ ingunti
ghas- subizzjoni;

Rat id-Dikjarazzjoni mahlufa u n-Nota tax-Xiehda tal-
attrici;

Rat in-Nota mressqga fil-15 ta’ Mejju, 2000, li biha I-
imharrek ecéepixxa:

1. Preliminarjament in-nuqgas ta’ integrita’ tal-
gudizzju, stante illi I-konvenut Victor Attard huwa
mizzewweg u l-attrici istitwiet din il-kawza kontrih biss, u
ghahekk ghandu jidi liberat mill-osservanza tal-gudizzju;

2. lIli bla pregudizzju ghas-suespost u dejjem in
via preliminari, i¢-Citazzjoni hija nulla, stante illi |-attrici hija
mizzewda u |-kawza giet proposta minnha biss;

3. lli fi kwalunkwe kaz u in via preliminari u
minghajr pregudizzju ghas-suespost, I-azzjoni kif ittentata
hija nulla u ghandha tigi michuda bl-ispejjez stante illi t-

talbiet attrici huma karenti billi ma jispecifikawx in-natura
tal-ispoll allegatament kommess;

4. i fil-mertu I-pretensjoni attri¢i hija nfondata fil-
fatt u fid-dritt u ghandha tigi michuda bl-ispejjez stante illi
x-xoghlijiet intraprizi mill-konvenut u li ghalihom taghmel
riferenza l-attrici saru bi dritt billi |-istess konvenut ghandu
I-komunjoni tad-drains u |-katusi tad-drenagg, liema dritt
gie akkwistat minnu in forza ta’ kuntratt pubbliku datat 1
ta’ Novembru 1985 fl-atti tan-Nutar Dottor Jeanette Laferla
Saliba li permezz tieghu I-eccipjent akkwista I-fond
“Jonmarsin”, Triq I-lnnu Malti, Zebbug, kopja ta’ liema
kuntratt huwa hawn anness u mmarkat Dokument VA1, u
ghaldagstant, |- konvenut ma kkommetta ebda spoll kif
allegat mill-attrici;

Salv e¢cezzjonijiet ulterjuri;

Rat id-Dikjarazzjoni mahlufa u n-Nota tax-Xiehda tal-
imharrek;

Rat il-verbal tas-smigh tat-13 t'Ottubru, 2000*, u dak tas-6
ta’ Frar, 2001, li matulhom l-imharrek irrinunzja ghat-tieni
eccezzjoni tieghu;

Semghet it-trattazzjoni tal-avukati tal-partijiet dwar |-ewwel
eccezzjoni tal-imharrek;

Rat |-atti kollha tal-kawza;

Rat id-Degrieti taghha tal-4 ta’Gunju, 2002, tal-24
t'Ottubru, 2002, tat-30 ta’ Jannar, 2003, tat-13 t'April,
2003, tal-15 ta’ Mejju, 2003, tal-10 ta’ Lulju, 2003, u tal-25
ta’ Settembru, 2003, li bihom halliet il-kawza ghas-
sentenza dwar |-ewwel e¢¢ezzjoni;

Ikkunsidrat:

! Pag. 20 tal-process
2 Pag. 24 tal-process

lIli din hija azzjoni ta’ spoll. L-attric¢i tixli lill-imharrek i,
b’xoghlijiet li kien gieghed jaghmel fpost li jmiss ma’
taghha, ¢ahhadha jew naqgsilha I-pussess shih taghha
tal-post li tieghu hija s-sid;

lIli ghal din l-azzjoni, I-imharrek laga’ billi, fil-mertu, ¢ahad
li wettaq xi ghamil ta’ spoll. Huwa ressaq ukoll
ecctezzjonijiet ta’ natura preliminari: wahda minnhom
irtiraha waqt is-smigh tal-kawza, |-ohra titkellem dwar is-
siwi tal-att ta¢-Citazzjoni u l-ohra dwar jekk il-gudizzju
huwiex shin, ladarba I-attri¢i harrket lilu biss. Huwa jghid
li, ladarba huwa mizzewwegq, l-attrici messha harrket lilu
wkoll, u billi harrkitu wahdu ghandu ghalhekk jigi mehlus
mill-harsien tal-gudizzju;

[lli din is-sentenza geghda tinghata dwardin |-e¢¢ezzjoni
preliminari;

i m’huwiex kontestat |i I|-imharrek huwa tassew
mizzewweg;

llli I-imharrek isejjes l-ec¢¢ezzjoni tieghu fuq tliet (3)
argumenti. Fl-ewwel post fuq il-fatt li I-post fejn saru x-
xoghlijiet li minnhom tilminta |-attrici huwa d-dar taz-zwieg
tieghu u ta’ martu. Fit-tieni lok, li I-imsemmija xoghlijiet
jikkostitwixxu ghamil ta’ amminisrazzjoni straordinarja
ghall-finijiet tal-ligi. U, fit-tielet lok, li kull xoghol kien
imhares bil-permessi tal-awtoritajiet kompetenti u skond il-
ligi. Min-naha taghha, l|-attri¢i tmieri dawn it-tliet argumenti
u tghid li ma jnaqqsu bl-ebda mod is-siwi tal-azzjoni
taghha;

lIli ghandu jinghad li -eC¢ezzjoni tan-nuqqas ta’ integrita’
ta’ gudizzju meta tkun imsejsa fuq l-applikazzjoni tal-
artikolu 1322 tal-Kap 16 (kif jidher li huwa I-kaz fl-
ectezzjoni prezenti), tkun geghda titlob determinazzjoni li
hija ta’ordni pubbliku. Ghalhekk, ladarba din |-e¢¢ezzjoni
titgangal mill-parti mharrka, il-Qorti ma tistax tinjoraha jew
tonqos li tgisha, ukoll jekk, aktar ‘il quddiem, il-parti
mharrka ma tibgax tinsisti izjed fugha®;

® Ara App. Civ. 4.12.1998 fil-kawza fl-ismijiet Tabone et vs Micallef et (Kollez. Vol:
LXXXI11.ii.1188)

lIli nghad ukoll li n-natura tal-e¢¢ezzjoni ta’ nuqqas ta’
integrita’ tal-gudizzju hija mibnija fuq tliet (3)
konsiderazzjonijiet ewlenin, jigifieri (i) fuq il-htiega i
fkawza jiehdu sehem dawk kollha li huma interessati fil-

kwestjoni, (ii) li jigi assikurat li I-gudizzju jkun wiehed
effikaci, u (iii) li jithares kemm jista’ jkun il-principju tal-
ekonomija tal-gudizzju. B’dan il-mod, li I-gudizzju jkun

wiehed shih ghandu jinteressa aktar lill-parti attrici milli lill-
parti mharrka. Lanqas ma jidher li I-e¢¢ezzjoni hija bazata

fuqg xi ezigenza formali, preciza |i tindika nuggas
insanabbli
lIli, madankollu, wara li ntghamlet il-precizazzjoni

mehtiega dwar |-importanza ta’ |-ec¢¢ezzjoni fin-natura
taghha u minghajr ma tippronunc¢ja ruhha bl-ebda mod
dwar il-mertu tal-azzjoni prezenti, il-Qorti ma jidhrilhiex li |-
eccezzjoni taht ezami hija misthoqqa. Dan jinghad
ghaliex is-siwi tal-e¢¢ezzjoni tan-nuggas ta’ integrita’ tal-
gudizzju jrid tabilfors jitqies fil-qafas tan-natura tal-azzjoni
li fiha titgajjem dik |-e¢¢ezzjoni. Fil-kaz prezenti, I-azzjoni
hija wahda ta’ spoll li, kif inghad bosta drabi, hija wahda
ta’ ghamla u karatteristika partikolari msejsa fuq binar;ji
ta’ordni pubbliku u t-tgeghid mill-aktar fis tal-partijiet fl-istat
li kienu gabel ma sar |-ghamil li jkun allegatament naqqas
jew xejjen il-pussess fil-parti attrici;

llli, minhabba f'hekk, gie ghadd ta’ drabi mtenni, kemm
mill-kittieba u kif ukoll fid-decizjonijiet tal-Qrati, li I-azzjoni
tal-ispoll titnissel ex delictu fuq fatt illecitu u mhux ex
contractu, u huwa azzjonabbli personalment kull min jiehu
sehem fl-ghamil spoljativ’. Dan ifisser li ma hemmx
regola predeterminata li s-siwi tal-azzjoni jiddependi minn
xi kwalita’ partikolari fil-parti mharrka, dagskemm fugq il-fatt
(jekk pruvat) tas-sehem taghha fl-ghamil spoljattiv
iimentat. B’zieda ma’ dan jinghad ukoll li I-ghemejjel jew
atti ta’ amministrazzjoni straordinarja msemmija fl-artikolu
1322 tal-Kodi¢i Civili huma lista ezawrjenti u ma jistghux

* Ara App Civ. 15.1.1992 fil-kawza fl-ismijiet Zahra Dedomenico et vs Zahra Dedomenico
(Kollez. Vol: LXXV1.i.182)

® Ara, per ezempju, App.Civ. 14.1.2002 fil-kawza fl-ismijiet Dmitri Orlov et vs Edward
Pavia pro et noe

jizdiedu jew jiggebdu b’analogija® ghaliex huma mahsuba
ghal ghan specifiku (jigifieri dak tal-harsien u I-integrita’
tal-komunjoni tal-akkwisti) u huma ta’ natura e¢cezzjonali
ghar-regola li kull persuna kapac¢i ghandha I-jedd li tmexxi
hi hwejjigha minghajr indhil. Ghamil li jcahhad il-pussess,
ukoll jekk jikkonsisti fxoghol li jsir fgid immobbli, ma jaga’
tant l-ebda wahda mit-tlettax-il (13) ¢irkostanza mahsuba
bhala att ta’ amministrazzjoni straordinarja elenkati fl-
artikolu 1322(3) tal-Kodici;

llli fil-kaz prezenti, I-attrici titfa’ I-htija ta’ dak li sar fuq I-
imharrek. Din hija ghazla li hija kienet hielsa li taghmilha.
Is-success jew il-falliment tal-ghazla taghha jiddependi
biss minn jekk dak li hija tixli bih lill-imharrek isehhilhiex
tippruvah. M’ghandu x’jagsam xejn jekk |-imharrek inzerta
wkoll li huwa persuna mizzewga, ghaliex |-effett ta’ ezitu ‘I
hawn jew ‘I hinn tal-azzjoni mibdija kontrih ma tolgot bl-
ebda mod Il-integrita’ tal-komunjoni tal-akkwisti li tezisti
bejnu u bejn martu. Dak li timmira |i tikseb |-azzjoni
pussessorja ta’ spoll hija biss I-integrita’ tal-pussess fl-istat
li kien gabel ma jsehh |-ghamil spoljattiv;

Ghal dawn ir-ragunijiet, il-Qorti geghda tiddeciedi billi:
Tichad l-ewwel ec¢cezzjoni tal-imharrek bl-ispejjez
kontrih, liema ecc¢ezzjoni m’hijiex misthoqqga fil-fatt u fid-
dritt; u

Tordna li s-smigh tal-kawza jitkompla bil-gbir tal-provi fil-

mertu.

Moqrija

< Sentenza In Parte >

® P.A. AM 225.1996 fil-kawza fl-ismijiet Tabib Lino Gauci Borda vs Dentist Mark
Azzopardi et (mhix pubblikata)

